
წახალისება

ბევრი კამპანიის ავტორი იყენებს  
მხარდამჭერების წახალისებას. დონაციის 
სანაცვლოდ შემომწირველს შეგიძლიათ 
ღირებული ან სიმბოლური საჩუქარი 
შეთავაზოთ. წახალისება მნიშვნელოვანია, 
მაგრამ არა გადამწყვეტი. უმეტესწილად 
მხარდამჭერები ფულს იმიტომ რიცხავენ, რომ 
აინტერესებთ პროექტი, იზიარებენ პროექტის 
მიზანს ან ენდობიან პროექტის ავტორს. 

აირჩიეთ სიმბოლური საჩუქარი, რომელიც 
გაზრდის თქვენი ბრენდის/კამპანიის 
ცნობადობას. ეს შეიძლება იყოს ჩანთა, 
მაისური, ჭიქა შესაბამისი ბრენდირებით, 
ფოტო, პროტოტიპი, DVD და აშ.

შესთავაზეთ მხარდამჭერს განსხვავებული 
გამოცდილება, მაგალითად სადილი ორგანიზაციის 
დირექტორთან, დაარქვით წიგნის პერსონაჟს 
მსხვილი მხარდამჭერების სახელი, სტაჟირება 
კომპანიაში/ორგანიზაციაში, დაგეგმილ 
ღონისძიებაზე მოსაწვევი და ა.შ.

მოიხსენიეთ მხარდამჭერები საჯაროდ და 
გადაუხადეთ მადლობა სოციალურ გვერდზე მათი 
სახელის გამოცხადებით,  დაფაზე მათი სახელის 
ან ლოგოს განთავსებით. გაუგზავნეთ მადლობის 
წერილი. მაგალითისთვის, „ცოდნის კაფის“ 
მაშენებლებმა მხარდამჭერებს კაფის კედელზე 
სახელების ამოტვიფვრას სთავაზობდნენ.

ქვემოთ მოყვანილი  ჩამოთვლილი ზოგადი 
კატეგორიისაა და მისი მიზანია, გახდეს 
თქვენთვის ინსპირაციის და ახალი იდეების 
წყარო. თქვენ უნდა ეცადოთ, რომ დაწესებული 
ჯილდოები კამპანიის შინაარსთან იყოს ახლოს.

წახალისების 
ტიპები

სიმბოლური საჩუქარი

განსხვავებული 
გამოცდილება

აღიარება

გამოიყენეთ თქვენი გუნდის და სხვების 
ინტელექტუალური რესურსი  და ექსპერტიზა. 
ამ შემთხვევაში საჩუქრად შეგიძლიათ 
შესთავაზოთ სასწავლო კურსი ფოტოგრაფიაში, 
ცეკვის გაკვეთილი,  სასწავლო სესია, ტრენინგ 
კურსი ა.შ. მაგალითისთვის, წიგნის 
გამომცემელმა ნინო მარგველაშვილმა 
მხარდამჭერებს წიგნთან ერთად ორსაათიანი 
დისკუსია შესთავაზა საჩუქრად. 

სერვისები

წახალისების ღირებულება და მნიშვნელობა 
შეგიძლიათ გაზარდოთ ექსკლუზიურობის 
ელემენტის დამატებით. მაგალითად, 
დაამატეთ ავტოგრაფი ფოტოს, გააკეთეთ 
წარწერა მაისურზე, დაამატეთ მხარდამჭერის 
სახელი ხელნაკეთ ნივთს ა.შ. 

წახალისების მოცულობა  კამპანიის 
შინაარსზეა დამოკიდებული. მაგრამ კარგად 
გათვალეთ მისი ღირებულება და 
მიწოდების ხარჯები. როგორც წესი, 
სტარტაპებიც და არამომგებიანი 
პროექტებიც 6-ზე მეტ წახალისებას არ 
აწესებენ, რამდენადაც მხარდამჭერს მათი  
დიდი რაოდენობა ინფორმაციის აღქმასა და 
გადაწყვეტილების მიღებას ურთულებს. 

კარგი იქნება ასევე, თუ გამოიყენებთ 
ვიზუალიზაციას წახალისების უკეთესად 
წარმოსაჩენად. 

მაგალითისთვის იხილეთ ფოტო:

გაზარდეთ წახალისების  
ღირებულება

წახალისების მოცულობა
და ვიზუალიზაცია



მედია

კამპანიის დაგეგმვა

კამპანიის წარმატებისთვის მარკეტინგი უმნიშვნელოვანესია და 
ხშირად ყველაზე ნაკლები ყურადღება ეთმობა.  კამპანიის 
მარკეტინგს ყურადღების და ძალისხმევის მობილიზება სჭირდება 
დასაწყისიდან დასასრულამდე. დრო ჭირდება არა მარტო 
კონტენტის მომზადებას, არამედ კამპანის დაგეგმვას და 
მოსამზადებელი სამუშაოების განხორციელებას. კამპანიის 
ავტორების უმეტესობა წინასწარ ახდენს მეგობრების და 
ნაცნობების მობილიზებას მის დაწყებამდე.

კამპანიის დაგეგმვა საშუალებას  გაძლევთ 
დრო ეფექტურად გამოიყენოთ და წარმატების 
შანსიც გაზარდოთ.  ყველა წარმატებული 
კამპანიის უკან კარგად ჩამოყალიბებული 
გეგმა დგას. სასურველია, რომ კამპანიის 
მოსამზადებელ ეტაპს ორი კვირა მაინც 
დაუთმოთ. კარგი იდეა მხოლოდ დასაწყისია 
და მას შესაბამისი გაგრძელება სჭირდება.

სოციალური მედია თქვენი მთავარი 
ინსტრუმენტია. აუცილებელია, რომ კამპანიის 
მხარდამჭერი სპეციალური გვერდი შექმნათ 
და წინასწარ იმუშაოთ საკომუნიკაციო 
მასალასა და hash tag-ებზე. სოციალური 
გვერდის გამართვამდე ნუ დაიწყებთ 
პლატფორმაზე კამპანიას. 

თქვენი მეგობრებისა ნაცნობების მობილიზება 
კამპანიის პოპულარიზაციისთვის აუცილებელი 
და ხარჯ ეფექტიანი პირობაა. გადადგით 
აქტიური ნაბიჯები, რომ მოამზადოთ 
მეგობრები მხარდასაჭერად სანამ კამპანიას 
დაიწყებთ. გააკეთეთ ცხრილი, სადაც შეიყვანთ 
პოტენციურ მხარდამჭერთა სიას და მიუწერთ 
მათ საკონტაქტო ინფორმაციას (ტელეფონი, 
ელექტრონული ფოსტა). ასევე მოახდინეთ იმ 
ორგანიზაციების და თემატური ჯგუფების 
იდენტიფიცირება, რომლებიც შესაძლებელია 
თქვენს მიზნებს ემსახურებოდნენ. 

შეადგინეთ კალენდარი, ფინანსების ცხრილი 
და მეგობრებისა და ძირითადი კონტაქტების 
ცხრილი. ცხრილი დაგეხმარებათ მიადევნოთ 
თვალი გეგმის შესრულებას და მუდმივად 
განაახლოთ იგი.

მარკეტინგული კამპანიის 
დაგეგმვა

ორგანიზება

შექმენით სოციალური 
მედიის გვერდი

მოამზადეთ თქვენი მეგობრების 
და ნაცნობების წრე

მას შემდეგ რაც მოაგროვებთ ამ ინფორმაციას, 
რეალისტურად შეაფასეთ მათი ძლიერი 
მხარეები და შესაძლო კონტრიბუცია. დაყავით 
თქვენი ქსელის წევრები კატეგორიებად და 
დაფიქრდით რა როლის შესრულება შეუძლიათ 
მათ თქვენს კამპანიაში.  აარჩიეთ მეკავშირეები, 
რომლებსაც შეუძლიათ ჟურნალისტებთან და 
ბლოგერებთან დაგაკავშირონ. შეგიძლიათ თქვენ 
ქსელის წევრებს ქულებიც კი დაუწეროთ.  
იაქტიურეთ სოციალურ მედიაში, აცნობეთ 
თქვენს მეგობრებს და კონტაქტებს პროექტის 
შესახებ ორი-სამი დღით ადრე და შეიპირეთ 
მხარდაჭერა კამპანის დაწყებამდე. ხალხი მეტად 
ენდობა კამპანიებს, რომლებსაც გარკვეული 
პროცენტის მხარდაჭერა უკვე მოიპოვეს. ამიტომ 
წარმატებული დასაწყისი წარმატებული 
დასასრულის წინაპირობაა.

დაისახეთ რეალისტური მიზანი და ნუ იქნებით 
ზედმეტად ამბიციური და არარეალისტური. რაც 
უფრო დიდია სამიზნე თანხა, მეტი მობილიზება 
ჭირდება და კიდევ უფრო მეტი მომზადება. გარდა 
ამისა, მხარდამჭერებს ფიქრობენ რომ ფინიში 
ძალიან შორსაა და საწყისი თანხის გაღებაც 
უჭირთ. კამპანიების უმეტესობა პატარა თანხით 
იწყებს და კამპანიას რამდენიმე ეტაპად ყოფს, 
რაც მხარდამჭერებს წარმატების შეგრძნებას 
აძლევს და მიზანთან აახლოებს. მაგალითად, 
„ცოდნის კაფის“  თანხების მობილიზების კამპანია 
სამ მნიშვნელოვან მიზნადაა  დაყოფილი: 
პირველი 40,000 ლარი „ცოდნის კაფის“ 
ასაშენებლად საჭირო მიწის შესაძენად იყო 
გათვლილი. ამჟამად კაფისთვის შავი კარკასის 
ასაშენებლად -  მეორე მიზნისთვის 160,000 
ლარისთვის მიმდინარეობს კამპანია. მესამე 
სამიზნე თანხას იდეის ავტორები მეორე ეტაპის 
დასრულების შემდეგ შემოგვთავაზებენ. 

თუ თქვენი კამპანიის უკან გუნდი არ დგას, 
მაშინ ან დაივიწყეთ კამპანიის დაწყების 
იდეა, ან ძალიან მცირე თანხა დაისახეთ 
მიზნად. გუნდში მინიმუმ სამი ადამიანი 
მაინც უნდა იყოს გადანაწილებული, 
სასურველია სხვადასხვა უნარებით და 
გამოცდილებით. კამპანიის წარმატება 
დიდ წილადაა დამოკიდებული სოციალურ 
კაპიტალზე. რაც უფრო დიდია გუნდი, 
მეტია სოციალური კაპიტალი და  
წარმატების შანსიც.

კონტაქტის შენარჩუნება და  კარგი 
ურთიერთობის დამყარება თქვენს 
ქსელში აუცილებელი პირობაა.  აცნობეთ 
მათ კამპანიის შესახებ და კითხეთ ასევე 
რჩევა. ხალხი უფრო მეტად უჭერს მხარს 
იმ კამპანიებს, რომლებიც დინამიურად 
მიმდინარეობს.

კამპანიები, რომლებიც ახერხებენ 
სამიზნე თანხის 30% მოპოვებას, 
წარმატების მეტი შანსი აქვთ. როგორც 
ზემოთ აღვნიშნეთ, საწყისი თანხის 
მობილიზება მხარდამჭერებს შორის 
ნდობას აღძრავს. გამოიყენეთ თქვენი 
სოციალური ქსელი ამ ძირითადი 
თანხის მოსაპოვებლად. 

ცხადია, რომ მედიის ჩართულობა დასაწყისშივე თქვენი 
კამპანიის ცნობადობის გაზრდაში და ნდობის 
მოპოვებაში დაგეხმარებათ.  შეეცადეთ თქვენი 
პროექტის სარგებელი მოკლედ და ნათლად გადმოსცეთ. 
მოძებნეთ ჟურნალისტები, რომლებიც თქვენ 
კამპანიასთან თემატურად მონათესავე თემებს ფარავენ. 

შეაფასეთ

დარჩით მუდმივ კონტაქტზე

მოიპოვეთ სამიზნე თანხის 
30% კამპანიის დაწყებამდე

დაუკავშირდით მედიას

სამიზნე თანხის 
განსაზღვრა

შექმენით გუნდი



კამპანიის 
სტატისტიკა

კამპანიები, რომლებიც 30 
პროცენტის მოგროვებას 
ახერხებენ პირველ ორ დღეში, 
წარმატების გაცილებით მეტი 
შანსი აქვთ

ყველაზე წარმატებული 
კამპანიებისთვის მოსამზადებელი 
ეტაპი მინიმუმ 11 დღე გაგრძელდა

კამპანიები, რომლებიც 40 
დღეზე ნაკლები ხორციელდება, 
წარმატების მეტი შანსი აქვთ

კამპანიებს, რომლებსაც 
5 წუთზე ნაკლები ვიდეო აქვთ, 
წარმატების 25 პროცენტით 
მეტი შანსი აქვთ

პირდაპირი ელექტრონული  
წერილი გაცილებით 
უკეთესად მუშაობს, ვიდრე 
სოციალური მედია.  მეილზე 
მოსული 25 პროცენტი 
აკეთებს დონაციას

საინტერესო სტატისტიკა, 
რომელიც კამპანიის უკეთ 
წარმართვაში დაგეხმარებათ



გააკეთეთ თქვენი მეგობრების, ნაცნობების და 
ნათესავების ელ. ფოსტის სია, გაუგზავნეთ მათ 
წერილები, სთხოვეთ თანხის შემოწირულობა და 
მხარდაჭერა სოციალურ გვერდებზე გაზიარებით. 

აუცილებელია, მიუთითოთ სამიზნე თანხა. აღწერეთ 
რა სახის წახალისებას სთავაზობთ და რატომ არის 
მნიშვნელოვანი თქვენთვის მხარდაჭერა და რაც 
მთავარია, არ დაგავიწყდეთ ბმულის მითითება. 

სთხოვეთ თქვენს მეგობრებს და სანაცნობო წრეს, 
რომ გააკეთონ კომენტარი კამპანიის გვერდზე. 
დადებითი გამოხმაურება თქვენ ჰაერივით 
გჭირდებათ, ამიტომ სთხოვეთ მხარდამჭერებს ან 
პროექტის ბენეფიციარებს, რომ დაწერონ საკუთარი 
მოსაზრებები  და ახსნან, რატომ არის ღირებული 
პროექტი მათთვის. 

გუნდის წევრებს როლები 
გადანაწილებული უნდა ჰქონდეთ. 

გაფანტული და არა ფოკუსირებული 
მცდელობა შედეგს ვერ გამოიღებს. 

კამპანიის გუნდის წევრების გაცნობა 
მეტ დამაჯერებლობას სძენს 
პროექტს და მხარდამჭერებსაც მეტი 
იმედი აქვთ, რომ პროექტი 
რეალურად განხორციელდება.

თუ გუნდის რომელიმე წევრს კარგი 
წერითი კომუნიკაციის უნარი აქვს, 
სთხოვეთ მან მოყვეს კამპანის ამბავი. 

სოციალურ მედიის 
მოყვარულს თქვენი გვერდი 
ჩააბარეთ სამართავად. 

პოსტები წინასწარ მოამზადეთ და 
ვიზუალური მასალაც წინასწარ 
დაამზადებინეთ, რომ კამპანიის 
დასაწყისი დატვირთული იყოს და 
შეძლოს ყურადღების მიქცევა.

დაავალეთ რომელიმე გუნდის წევრს, რომ 
კითხვებზე და კომენტარებზე უპასუხოს. 

ნუ დატოვებთ გამოხმაურებას 
უყურადღებოდ. 

ყველაზე მნიშვნელოვანია, გუნდს 
ჰყავდეს ლიდერი, რომელიც 
პასუხისმგებელი იქნება სტრატეგიაზე, 
მიმართულებაზე და სამოქმედო გეგმის 
გაწერაზე.

სასურველია, რომ გუნდის წევრებმა 
ყველამ ერთდროულად დააგზავნოს 
ელექტრონული წერილები და 
პირველ 24 საათში ყველამ ერთად 
გააზიაროთ კამპანია თქვენს 
სოციალურ მედიის გვერდზე. 

თაზო ჯოჯუამ სოფელ ასკანის საჯარო სკოლაში 
ციფრული სივრცის მოსაწყობად ეროვნული 
ბიბლიოთეკის დირექტორს გიორგი კეკელიძეს სთხოვა 
მხარდამჭერი ვიდეოს ჩაწერა. 

სოფელ ოკამში ბაღის გასანახლებლად კამპანიის 
ავტორებმა ოკამის პარკის პირველი მებაღე- 
დეკორატორი 86 წლის კლარა ვარშალომიძე 
ჩაწერეს. ამ ვიდეოებმა კამპანიების მიმართ ნდობა 
კიდევ უფრო მეტად აამაღლა. 

ზოგიერთი კამპანიის ავტორი სხვადასხვა 
ღონისძიებებსაც იყენებს კამპანიის 
ცნობადობის ასამაღლებლად

დაბეჭდეთ ფლაერები ან პატარა ბარათები 
კამპანიის იმიჯით და შესაბამისი ბმულით. 

თუ სათემო პროექტს ახორციელებთ, 
შესაძლებელია პოსტერები გააკრათ თქვენს 
სამეზობლოში და ადგილობრივ მაღაზიებში.

კამპანიის დაგეგმვას და 
განხორციელებას საკმაოდ 
დიდი დრო ჭირდება. კარგად 
გათვალეთ, რა დროის დათმობა 
შეგიძლიათ;

წახალისების არარეალისტური ფასის 
დაწესება. გახსოვდეთ, რომ 100 ლარს 
მაისურში არავინ გადაიხდის;

ცუდი ხარისხის ვიდეოს: კარგი 
ვიდეო აუცილებელია, თუ 
გინდათ უცნობებმაც 
დაგიჭირონ მხარი. 

ჯილდოს გაცემის და დარიგების 
ხარჯები: საკურიერო სერვისი 
აძვირებს თქვენს ჯილდოს. 
კარგად გათვალეთ ხარჯები 
და ნუ დაპირდებით იმას, 
რისი შესრულებაც არ 
შეგიძლიათ;

კამპანიის დაწყება 
მოსამზადებელი სამუშაოს 
გარეშე: თუ არ გაქვთ 
საკომუნიკაციო გეგმა და 
მხარდამჭერებთან 
კომუნიკაცია მოგვარებული, 
ნუ დაიწყებთ კამპანიას.

თუ კამპანიას არასამთავრობო ორგანიზაციის ან 
სტარტაპის სახელით მართავთ, მაშინ უმჯობესი 
იქნება მედიას თავიდანვე აცნობოთ თქვენი და 
თქვენი სიახლის შესახებ. შეარჩიეთ ჟურნალისტი, 
რომელიც თქვენს კამპანიის შინაარსთან 
დაკავშირებულ თემებს აშუქებს და გაუგზავნეთ  
პრეს რელიზი. 

გააგზავნეთ ელექტრონული 
წერილები

დაესწარით ღონისძიებებს

ხშირად 
დაშვებული 
შეცდომები

გააგზავნეთ პრეს რელიზი

აამოქმედეთ გუნდი

მაგალითი 1 მაგალითი 2 

კამპანიის განხორციელება 4

დონორებთან კომუნიკაცია და მადლობის გადახდა 
აუცილებელია მადლიერების გამოსახატად და მეტი 
გამჭვირვალობისთვის. დონორებმა უნდა იცოდნენ, 
როგორ განვითარდა კამპანია და ნებისმიერ 
შემთხვევაში მათ უნდა აცნობოთ პროცესის 
მიმდინარეობის  შესახებ. გარდა ამისა, კარგ 
კომუნიკაცია ურთიერთობის ასაწყობადაც 
მნიშვნელოვანია და შესაძლებელია დამატებითი 
მხარდაჭერა მოგიტანოთ. 

პენელოპ ბურკის წიგნში „დონორებზე 
კონცენტრირებული ფანდრეიზინგი“  
აღნიშნულია, რომ 85% დონორებისა 
კიდევ შეწირავდა ფულს, პირადად 
რომ მიეღო სამადლობელო წერილი.

წერილის მიწერისას 
გაითვალისწინეთ 

შემდეგი ხუთი წესი

რა იგრძენი, როდესაც სრულიად უცნობმა 
ადამიანმა ჩაგირიცხათ ფული? რატომ 
არის ეს თქვენთვის მნიშვნელოვანი? 
როგორ აისახება ეს პროექტზე და თქვენს 
მოტივაციაზე?
გაუზიარეთ თქვენი ემოციები და გეგმები 
შემომწირველს.

სასურველია, რომ სამადლობელო წერილი 
შემოწირულობის მიღებიდან პირველ ორ 
დღეში  გააგზავნოთ.  დროულად მიწერილი 
წერილი ცხადყოფს, რომ მონდომებული 
ხარ და მზად ხარ პროექტის 
განსახორციელებლად.

მაგალითად: თქვენი შემოწირულობა 
დაგვეხმარება დავრგოთ 100 ახალი ნერგი 
რუსთავში, ან თქვენი შემოწირულობით 
შევძლებთ შინდისის ბიბლიოთეკისთვის 
სამი ახალი წიგნი შევიძინოთ და ა.შ.

ზოგადი სამადლობელო წერილი თქვენ 
დროს კი დაგიზოგავთ, მაგრამ შეიძლება 
თქვენი დონორთან კომუნიკაცია აზარალოს.  
აუცილებლად მიმართეთ შემომწირველს 
სახელითა და გვარით, მიუთითეთ 
შემოწირულობის თანხა და თარიღი.

მიწერეთ 
პერსონიფიცირებული 
წერილი

ჩაწერეთ სამადლობელო ვიდეო და 
გაუგზავნეთ დონორს წერილთან ერთად.  
შეგიძლიათ სამადლობელო ვიდეოები 
წინასწარ გაამზადოთ და სხვადასხვა 
პოტენციური ბენეფიციარები ჩაწეროთ. 
სამადლობელო ვიდეო 1 წუთზე მეტი არ 
უნდა იყოს. 

არაფერი შეედრება დასრულებული 
პროექტის ნახვას და შეგრძნებას, რომ 
კარგი საქმის თანამონაწილე გახდი. 
აჩუქეთ ეს შეგრძნება თქვენს 
მხარდამჭერებს. თქვენ ერთად ამას 
იმსახურებთ. აუცილებლად მიწერეთ 
წერილი და დაურთეთ ფოტო და/ან ვიდეო 
მასალა, სადაც პროექტის საბოლოო 
შედეგებს წარმოაჩენთ. 

გაუგზავნეთ სამადლობელო 
წერილი და ვიდეო პროექტის 
განხორციელების შემდეგ

უპასუხეთ სწრაფად!

იყავით გულწრფელი

გაუზიარეთ, როგორ 
გამოიყენეთ შემოწირულ 
თანხას

დაურთეთ 
სამადლობელო ვიდეო

გადაუხადეთ მადლობა



დასასრულისთვის

თუ სახელმძღვანელო ბოლომდე 
ჩაიკითხეთ, კამპანიის დასაწყებად 
თითქმის მზად ხართ.  Crowdfunding 
სიახლეა ქართულ რეალობაში და 
წარმატებისთვის ყველას საკუთარი 
სტრატეგია აქვს. დარწმუნებული ვარ, 

წარმატებულ სტარტს გისურვებთ და გაგვიზიარეთ 
ამ თავბრუდამხვევ თავგადასავალში მიღებული 
გაკვეთილები. ერთად შევქმნათ „crowdfunding”ის 
შემდეგი სახელმძღვანელო. შემოგვიერთდით, 
რადგან #ერთადვართმეტი 

სახელმძღვანელო მომზადებულია გაეროს განვითარების პროგრამის ფინანსური მხარდაჭერით.

www.orbeliani.ge /OrbelianiMeti


